
� Anzeige
Stadt Forst (Lausitz) 
Město Baršc (Łužyca) 
- šołtowka -

Znatecynjenje dla wuzwólowanja  
krajnego raźca / krajneje raźcowki wokrejsa Sprjewja-Nysa 

a dla wuzwólowanja głownoamtskego šołty / głownoamtskeje 
šołtowki města Baršć (Łužyca)/

Forst (Lausitz) na 08. měrcu 2026
1.	� Głowne wuzwólowanje krajnego raźca (landrota) wokrejsa Sprjewja-Nysa a wuzwólo-

wanje głownoamtskego šołty města Baršć (Łužyca)/Forst (Lausitz) pśewjeźotej se 
gromaźe na 08. měrcu 2026. Ewentuelne dowuzwólowanje buźo na 22. měrcu 2026.

	� Głowne wuzwólowanje a ewentuelne dowuzwólowanje buźotej traś wót zeger 08:00 
až do zeger 18:00.

2.	�Město Baršć (Łužyca)/Forst (Lausitz) jo rozdźělone do 24 wuzwólowańskich wob-
ceŕkow. Wuzwólowaŕske powěsći pósćelu se wósobam z wuzwólowaŕskim pšawom 
nanejpózdźej až do 15. februara 2026. We nich stej napisanej wuzwólowański wobceŕk 
a lokal, źož kuždy dej hyś wuzwólowat.

	� Komisije za zgłosowanje z listami zejdu se k pśelicenju głosow za wuzwólowanje kra-
jnego raźca wokrejsa Sprjewja-Nysa na dnju wuzwólowanja zeger 15:00 we zastojnst-
wje wokrejsa, na droze Heinricha Heinego 1, 03149 Baršć (Łužyca).

	� Komisije za zgłosowanje z listami zejdu se k pśelicenju głosow za wuzwólowanje 
głownoamtskego šołty města Baršć (Łužyca)/Forst (Lausitz) na dnju wuzwólowanja 
zeger 15:00 we zastojnstwje města Baršć (Łužyca) we Nowej raźcowni, Lipowa droga 
10-12, 03149 Baršć (Łužyca)/Forst (Lausitz).

3.	�Wuzwólowarje abo wuzwólowaŕki deje sobu pśinjasć swóju wuzwólowaŕsku powěsć 
a personalny wupokaz abo drogowaŕski pas abo drugi płaśecy personalny dokument 
z fotografiju. Wóni deje se na póžedanje wuzwólowańskeje komisije wupokazaś. 

	� Wuzwólowaŕsku powěsć dostanu wuzwólowarje/wuzwólowaŕki pó pśedpołoženju pśi 
głownem wuzwólowanju zasej slědk. Tu samu deje wóni pśi ewentuelnem dowuzwólo-
wanju zasej pśedpołožyś.

4.	�Kužda wósoba z wuzwólowaŕskim pšawom móžo swój głos wótedaś jano we wuzwólo-
wańskem lokalu wobceŕka, źož jo zapisana do wuzwólowaŕskego zapisa. 

	� Wótedaśe głosow stanjo se z pomocu amtskich zgłosowaŕskich lisćikow. Kuždemu 
wuzwólowarjeju a wuzwólowaŕce pśepowdajo se na dnju wuzwólowanja we pśisłuš-
nem lokalu amtski zgłosowaŕski lisćik za kužde wuzwólowanje, na kótaremž smějo 
wón/wóna se wobźěliś. We wuzwólowańskem lokalu wisy muster zgłosowaŕskego 
lisćika za kužde wuzwólowanje.

	� Kužda wósoba z wuzwólowaŕskim pšawom ma jaden głos pśi wuzwólowanju krajne-
go raźca wokrejsa Sprjewja-Nysa a jaden głos pśi wuzwólowanju głownoamtskego 
šołty města Baršć (Łužyca)/Forst (Lausitz).

	� Wuzwólowaŕ wótedajo pśi wuzwólowanju swój głos na tu wizu, až wón stajijo kradu 
widobnu kśicku do krejza pódla kandidata, kótaremuž co wón daś swój głos. Pśi wó-
tedaśu głosa musy se na to glědaś, až wuzwólowaŕ njewótedajo wěcej ako jaden głos. 
Howacej njejo zgłosowaŕski lisćik płaśecy.

	� Wuzwólowaŕ musy swój zgłosowaŕski lisćik we kabinje wuzwólowańskego lokala tak 
wóznamjeniś a gromadu złožyś, aby se njewiźeło, komu dajo swój głos. We wuzwólo-
waŕskej kabinje njesmějo se z fotoaparatom mólowaś daniž z kameru filmowaś.

5.	�Wuzwólowarje, ako maju wuzwólowaŕske łopjeno, mógu se na wuzwólowanju wo-
bźěliś we wuzwólowańskem krejzu, we kótaremž to jich łopjeno jo wudane,

	 a)	�pśez wótedaśe głosa we jadnom wuzwólowańskem wobceŕku togo wuzwólo-
wańskego teritoriuma, wšojadno we kótarem, abo

	 b) 	pśez zgłosowanje z listom.
	� Chtož njama wuzwólowaŕskego łopjena, móžo swój głos jano we wónem lokalu wó-

tedaś, kótaremuž pśisłuša.
	 Zgłosowanje z listom stanjo se tak:
	 a)	Wuzwólowaŕ markěrujo wósobinski a kšajźu swój zgłosowaŕski lisćik.
	 b)	�Wón zatkajo ten zgłosowaŕski lisćik kšajźu (tak, aby nicht njepśiglědał) do amtskeje 

wobalki, ak jo za njen myslona, a zalipnjo tu samu.
	 c)	�Wón pódpišo to wobwěsćenje z mócu pśisegi k zgłosowanju z listom, ako jo na 

łopjenje wótśišćane, pśipišo datum a wótryjo to běłe wuzwólowaŕske łopjeno wót 
wobalki za wuzwólowaŕski list.

	 d)	�Wón zatkajo tu zalipnjonu wobalku ze zgłosowaŕskim lisćikom a to pódpisane 
wuzwólowaŕske łopjeno do wobalki za wuzwólowaŕski list.

	 e)	Wón zalipnjo tu wobalku z wuzwólowaŕskim listom nutśi.
	 f)	� Wón pósćelo ten wuzwólowaŕski list z postom na adresu togo wustajonego amta, 

ako jo na wobalce napisana. To dej se staś zacasa, tak, aby ten list tam nanejpóz-
dźej na dnju wuzwólowanja až do zeger 18:00 dojšeł. Ten list móžo se tam teke 
wótedaś. Pśi ewentuelnem dowuzwólowanju dokóńcujo se ten wustajony cas na 
22. měrcu, zeger 18:00.

	� Nadrobne informacije k tomu, kak móžośo z listom zgłosowaś, namakajośo na 
wuzwólowaŕskem łopjenje abo na informaciskem łopjenje k zgłosowanju z listom.

	 �Za wuzwólowanje krajnego raźca wokrejsa Sprjewja-Nysa a za wuzwólowanje 
głownoamtskego šołty města Baršć (Łužyca)/Forst (Lausitz) musyśo dwa  
wósebnej wuzwólowaŕskej lista wótpósłaś abo pla pódanego amta wótedaś;  
jaden list za kužde wuzwólowanje!

6.	�Kuždy wuzwólowaŕ smějo swójo wuzwólowaŕske pšawo jano jaden raz a jano wóso-
binski wugbaś. Wugbanje wuzwólowaŕskego pšawa pśez zastupnika město wósoby  
z wuzwólowaŕskim pšawom njejo pśiwdane.

7.	� Chtož njewumějo cytaś abo dla śělneje brašnosći njepśemóžo sam z listom zgłoso-
waś, móžo wužyś pśi tom pomoc swójogo dowěrnika (pomocnika). Ten pomocnik 
musy to wobwěsćenje z mócu pśisegi k zgłosowanju z listom pódpisaś a z tym wob-
wěsćiś, až zgłosowaŕski lisćik jo wordował markěrowany kradu za wólu teje wósoby  
z wuzwólowaŕskim pšawom.

	� Gaž wósoba z wuzwólowaŕskim pšawom pśiźo wósobinski do wuzwólowańskego 
zastojnstwa pó wuzwólowaŕske łopjeno a pó pódłožki za zgłosowanje z listom, ga 
dajo se jej móžnosć swój głos z listom ned na měsće wótedaś.

8.	�To tšojenje wuzwólowanja samo kaž teke to licenje głosow a wuznaśe rezultatow we 
wuzwólowańskem lokalu ned pó wuzwólowanju jo zjawne. Kuždy móžo pódla byś, 
jo-lic až to wótběgoju wuzwólowanja njezadora.

	� Wšuźi we tej wjažy, źož jo wuzwólowaŕska śpa zaměstnjona, kaž teke wence a ned 
pśi wrotach, ako k tej wjažy wjedu, jo za cas wuzwólowanja zakazane, wuzwólowarje 
ze słowami, zukami, z pismom abo wizuelnje wabiś abo nagranjaś a teke pódpisma 
zběraś.

9.	�Chtož wótedajo głos mimo pšawa abo na drugu wizu pśinosujo k njepšawemu rezu-
ltatoju wuzwólowanja abo ten rezultat sfalšujo, tomu pśisuźijo se až do pěś lět popa-
jźeństwa abo pjenjezna štrofa. Mimo pšawa wuzwólujo teke ten, chtož we ramiku pśi-
wdaneje asistence wótedajo głos pśeśiwo wóli wósoby z wuzwólowaŕskim pšawom 
abo mimo zjawjoneje wóle teje sameje wósoby. Južo za wopytanje takego statka grozy 
štrofa (§ 107a póstawk 1 a 3 knigłow štrofnego pšawa).

Baršć (Łužyca)/Forst (Lausitz), 21. februar 2026

Simone Taubenek
šołtowka


